
వెంకటరమణుఁ డర్చావతారము, శేషాచలము ప్రాకృతగిరి యగుట



తలఁచి తా నర్చావతారమై నిల్చి

మాయచే దివ్యవిమానంబు మరుగు

సేయుచుఁ దా నుండు శేషాచలంబు

శ్రీకరాకృతి మాటుసేసి లోకులకు

ప్రాకృతగిరియట్ల భాసిల్లఁజేయు. 50

అచ్చటి దివ్యరత్నావళు లెల్ల

నిచ్చలు మానుషనిచయంబులకును

పనికిరానట్టి యీ పలుగురా ళ్లనగ

కనుపట్టుచుండు న క్కాంచనచ్ఛటలు

మృత్సావిశేషసమ్మితముగాఁ దోచు

వాత్సల్యనిధియైన వనజాక్షుఁ డప్పుడు

కలిదోషదగ్ధులు కడతేరునట్ల



భక్తిఁ గలిగించుటకై మహిమలను జూపుట



తలఁచి యా జనులకుఁ దనయందు భక్తి

కలిగించు నొకకొంత గనుపించు మహిమ

కలలఁ బత్యక్షమై కనుపట్టుచుండు. 
60

ఆవేశముల కొంత అల్పజ్ఞులకును

భావికార్యము దెల్పు భక్తి బుట్టంగ

కొందఱికిని మది కోరినర్థములు

పొందుగా నొసఁగు నద్భుత ముద్భవిల్ల

తనకుఁ గానుక యింత తగనిండు మీకుఁ

దనయు లారోగ్యంబు ధనము గల్గింతు

ననుచు బేరములాడు నట్ల గావించు

జనులకు నిటు నిదర్శనములు చూపు

